
 
 
Fulltrúar í Evrópsku rannsóknarsamstarfi um áhrif alvarlegra atvika í 
heilbrigðisþjónustu á starfsfólk (The European Researchers´ Network Working 
on Second Victims https://cost-ernst.eu/ ) lýsa yfir ánægju með áform um að 
festa í sérlög ákvæði um cumulativa og hlutlæga refsiábyrgð heilbrigðisstofnana 
og breytingar á rannsókn óvæntra atvika í heilbrigðisþjónustu með það að 
markmiði að auka öryggi sjúklinga með því að efla öryggismenningu innan 
heilbrigðiskerfisins. 
 
Í þeirri vinnu teljum við mikilvægt að huga vel að skilgreiningum hugtaka svo sem 
hugtakinu „stórkostlegt gáleysi“ svo dæmi sé tekið. Þá teljum við mikilvægt að 
litið sé jafnt til rannsóknahagsmuna sem miða að verndun gagna til að tryggja 
markmið faglegrar ábyrgðar annars vegar og markmið refsiábyrgðar hins vegar. 
Í þessu sambandi viljum við vekja athygli á því sem fram kemur í lið D1 í skjali 
heilbrigðisráðuneytisins, en þar stendur orðrétt: „Eftir sem áður gæti lögregla, 
þegar tilefni er til, tryggt rannsóknarhagsmuni í upphafi máls, s.s með 
haldlagningu gagna eða skýrslutökum“. Hér teljum við að sérstaklega þurfi að 
gæta að meðferð upplýsinga sem gefnar eru við skýrslutöku á frumstigi 
rannsóknar. Ef starfsmenn hafa minnsta grun um að upplýsingar sem þeir gefa 
upp í þeim tilgangi að draga lærdóma af alvarlegu atviki kynnu að vera notaðar 
gegn þeim í sakamáli þá er sú hætta fyrir hendi að slíkur grunur rýri gæði og 
áreiðanleika upplýsinganna og þar með notagildi þeirra. Markmiðunum um að 
auka öryggi sjúklinga og eflla öryggismenningu innan heilbrigðiskerfisins er þar 
með ógnað. 

